
QURILISH XIZMATLARI KO‘RSATUVCHI 
KORXONALARNING IQTISODIY 
SAMARADORLIGINI SHAKLLANTIRISH 
SSENARIYLARI

Mamadiyev Ahmad Ulashovich 
Qarshi tumani hokimining qurilish, to‘siqlarsiz muhit yaratish, 
kommunikatsiyalar, kommunal xo‘jaligi, ekologiya va 

Annotatsiya. Qurilish xizmatlarini ko‘rsatuvchi korxonalar milliy iqtisodiyotni tashkil etish tizimida ishlab 
chiqarish jarayonini shakllantirish hamda uning moddiy asosini yaratishda alohida o‘rin tutadi. Qurilish xizmatlarini 
ko‘rsatuvchi korxonalarning rivojlanish darajasi mamlakat iqtisodiy rivojlanishining muhim ko‘rsatkichi bo‘lib, 
uning raqobatbardoshligi, korxonalarni kapitallashtirish darajasi va investitsion jozibadorligini tavsiflaydi. 
Mazkur maqolada qurilish xizmatlarini ko‘rsatuvchi korxonalarning iqtisodiy samaradorligini shakllantirish 
ssenariylarining ilmiy asoslari tahlil qilinib, ularni rivojlantirishning istiqbolli yo‘nalishlari yoritilgan.

Kalit so‘zlar: xizmat ko‘rsatish, qurilish xizmatlari, innovatsiya, korxona, iqtisodiyot, iste’mol, tovar, ishlab 
chiqarish, mehnat, investitsiya, marketing, bozor, texnologiya, iqtisodiy samaradorlik, ssenariy, prognoz, 
pessimistik ssenariy, optimistik ssenariy, dinamik rivojlanish.

Аннотация. Предприятия, оказывающие строительные услуги, занимают важное место в системе 
национальной экономики, обеспечивая формирование производственного процесса и создавая его 
материальную основу. Уровень развития предприятий строительных услуг является одним из ключевых 
показателей экономического развития страны, характеризует её конкурентоспособность, уровень 
капитализации предприятий и инвестиционную привлекательность. В статье представлены научные 
подходы к формированию сценариев экономической эффективности предприятий, оказывающих 
строительные услуги, а также рассмотрены перспективные направления их развития.

Ключевые слова: сфера услуг, строительные услуги, инновации, предприятие, экономика, 
потребление, товар, производство, труд, инвестиции, маркетинг, рынок, технологии, экономическая 
эффективность, сценарий, прогноз, пессимистический сценарий, оптимистический сценарий, 
динамическое развитие.

Abstract. Construction service enterprises occupy an important place in the national economy by supporting 
the formation of production processes and providing their material foundation. The level of development 
of construction service enterprises is a key indicator of a country’s economic development, reflecting its 
competitiveness, the capitalization of enterprises, and investment attractiveness. This article analyzes the 
scientific foundations of developing scenarios for improving the economic efficiency of construction service 
enterprises and identifies promising directions for their future development.

Keywords: service sector, construction services, innovation, enterprise, economy, consumption, goods, 
production, labor, investment, marketing, market, technology, economic efficiency, scenario, forecasting, 
pessimistic scenario, optimistic scenario, dynamic development.

K I R I S H
Qurilish xizmatlari ko‘rsatuvchi korxonalar o‘zining ijtimoiy-iqtisodiy missiyasi va maqsadini samarali amalga 

oshirishi hamda barqaror rivojlanishi uchun yuqori iqtisodiy samaradorlikka ega bo‘lishlari zarur. Bu esa qurilish 
xizmatlari ko‘rsatuvchi korxonalardagi iqtisodiy samaradorlik, eng avvalo, davlatning innovatsion sohada olib 
borayotgan siyosati natijadorligiga bog‘liq ekanligini ko‘rsatadi hamda mamlakatning milliy innovatsion tizimi 
ishlash mexanizmlarida aks etadi.

M A V Z U G A  O I D  A D A B I Y O T L A R  S H A R H I
Qurilish xizmatlarini ko‘rsatuvchi korxonalari mehnat tarkibi o‘ziga xos xususiyatlarga egaligi juda muhim 

tarkibiy qism hisoblanadi. Samaradorlik tushunchasi atama sifatida daromadlar, xarajatlar, rentabellik, ishchi 
kuchi, kadrlar masalasi, tashkilot xodimlari, ularning yosh va ma’lumot darajalari kabi tushunchalar bilan o‘zaro 
bog‘liq. Iqtisodchi olim U. Petti «amaldagi jonli kuchlar» atamasini fanga kiritadi, u: “insonning ishlab chiqarish 
jarayonida ishlatiladigan turli xil xususiyatlari va qobiliyatlari jonli kuchlarda jamlanadi”, deb ta’rif beradi. Shu 
bilan birga, bu kuchlarni u «boshlang‘ich va yakuniy mehnat natijasi» sifatida milliy boylikning tarkibi sifatida 
ta’riflaydi [1]. O‘z navbatida, yetuk iqtisodchi olim Adam Smit o‘z asarlarida ishchilarning oddiy va murakkab 
mehnatini hamda shunga mos ravishda kam rivojlangan va yuqori darajada rivojlangan qobiliyatlarini ajratib 
ko‘rsatgan. U, shuningdek, mehnat qobiliyatidagi sifat farqi tabiatan emas, balki olingan bilim, amaliyot va 
ko‘nikmalar bilan yaratiladi hamda mavjud «turli kasblar» tufayli shakllanadi, deb ta’riflaydi [2].

Qurilish xizmatlarini ko‘rsatuvchi korxonalarning innovatsion tarkibi ham uning kelajakdagi rivojlanishiga 
va iqtisodiy o‘sishiga bevosita ta’sir ko‘rsatadigan omillardan biri hisoblanadi. Qurilish xizmatlarini ko‘rsatuvchi 
korxonalarining «innovatsion tarkibi» – korxona yoki tashkilotning yoxud, umuman olganda, qaysi tarmoq yoki 
sohada faoliyat ko‘rsatishidan, mulkchilik shaklidan, tashkiliy-huquqiy maqomi va o‘lchamlaridan qat’i nazar, 
istalgan bir xo‘jalik yurituvchi subektning yangi ishlanmalarni ishlab chiqish, kashfiyotlar yoki ixtirolarni, foydali 
modellarni yaratish, ularni joriy faoliyatida samarali qo‘llash bo‘yicha mavjud barcha intellektual, moliyaviy, 
kadrlar, axborot, moddiy-texnik va boshqa resurslari hamda imkoniyatlari yig‘indisidir [3].

Qurilish xizmatlarini ko‘rsatuvchi korxonalarining investitsion tarkibini tadqiq etishda iqtisodchi olim L.A. 
Tolstolesov investitsiyaviy resurslar to‘plami sifatida talqin qilgan va uning tarkibiga investitsiyalarni jalb qilishning 
zaruriy sharti bo‘lgan hududning imkoniyatlarini kiritgan [4]. L.A. Tolstolesov moliyaviy va investitsion tarkibni 
tadqiq etishda manbalarni alohida o‘rgangan, investitsiya tarkibini shakllantirishda esa an’anaviy ravishda 
hisobga olinadigan moddiy, moliyaviy, intellektual va boshqa resurslar to‘plamini, shu bilan birga, kapital egalari 
va investitsiya obektlarini kiritgan [5].

T A D Q I Q O T  M E T O D O L O G I YA S I
Tadqiqotda qurilish xizmatlari ko‘rsatuvchi korxonalarning iqtisodiy samaradorligini shakllantirish ssenariylari 

ilmiy bayon etildi. Mavzu doirasida muammolarni chuqur tahlil etish, ilmiy asoslangan xulosa va tavsiyalarni 
ishlab chiqish maqsadida induksiya va deduksiya, qiyosiy tahlil qilish, xorijiy va O‘zbekistonda, xususan, 
Qashqadaryo viloyatida olib borilgan ilmiy tadqiqotlarni o‘rganish va tahlil qilish orqali olingan ma’lumotlardan 
foydalanildi.

T A H L I L  V A  N A T I J A L A R 
Bizga ma’lumki, korxona missiyasi uning faoliyatini rivojlantirish bo‘yicha uzoq muddatli strategik 

yo‘nalishlaridir. Qurilish xizmatlari ko‘rsatuvchi korxonasi missiyasi deganda uning kuchli tomonlari bo‘lgan va 
uni bozorda muvaffaqiyat qozonishiga imkon beradigan xususiyatlari yig‘indisini tushunishimiz mumkin. Qurilish 
xizmatlari ko‘rsatuvchi korxonasining missiyasi, o‘z navbatida, strategik maqsadlarni belgilash platformasi bo‘lib, 
bu o‘z faoliyatini rivojlantirishning umumiy vektorini belgilaydi va ustuvor yo‘nalishlarni to‘g‘ri tanlashga imkon 
beradi. Korxonalardagi innovatsion jarayonlarning samarasiga iqtisodiy samaradorlik darajasi, ularni tashkil etish 
va boshqarishdagi mexanizmlarni takomillashtirish orqali erishiladi. Buning uchun korxonalardagi innovatsion 
faoliyatni amalga oshirishni ta’minlaydigan o‘rta hamda uzoq muddatli strategiyalarni ishlab chiqish talab etiladi. 
Albatta, davlatning innovatsion sohada olib borayotgan siyosati fan, ta’lim va ishlab chiqarishning o‘zaro uzviy 
korporativ aloqalariga hamda ular tomonidan olinadigan sinergetik samara darajasiga bog‘liq. Yuqoridagilardan 
kelib chiqib, 2022-yil 21-sentabrda O‘zbekiston Respublikasi Prezidentining “2023–2025-yillarda O‘zbekiston 
Respublikasini innovatsion rivojlantirish strategiyasini tasdiqlash to‘g‘risida”gi PF-5544-sonli 
Farmoni qabul qilindi. Mazkur Farmonda mamlakatning jadal rivojlanishining muhim sharti ilm-fan va texnika 
yutuqlarini keng qo‘llagan holda iqtisodiyot tarmoqlariga, ijtimoiy va boshqa sohalarga zamonaviy innovatsion 

texnologiyalarni tezkor joriy etish kerak ekanligi alohida belgilab berildi. Mamlakatda milliy innovatsion tizimni 
rivojlantirishdagi muammolarning mavjudligi sabab so‘nggi yillarda O‘zbekistonning nufuzli va obro‘li xalqaro 
tuzilmalar tomonidan tuziladigan Global innovatsion indeks reytingida to‘laqonli ishtirok etishiga salbiy ta’sir 
ko‘rsatmoqda. Shuning uchun ham yuqorida ta’kidlab o‘tilgan Farmonda O‘zbekiston Respublikasining 2030-
yilga kelib Global innovatsion indeks reytingida jahonning 50 ta ilg‘or mamlakatlari qatoriga kirishiga erishish 
vazifasi qo‘yilgan. Buning uchun nafaqat mamlakatda hukumat tomonidan innovatsion siyosat yuritilishi, uning 
institutsional jihatlari takomillashtirilishi, balki korxonalarda ham bu sohada tizimli ishlarni amalga oshirish zarur. 
Shuning uchun mazkur maqolada qurilish xizmatlari ko‘rsatuvchi korxonalarining iqtisodiy samaradorligini 
shakllantirishda, bizningcha, innovatsion, boshqaruv va ehtimoliy samaradorlikni oshirish hamda uni 
rivojlantirishning ssenariylarini ishlab chiqish vazifasi qo‘yilgan. Chunki mamlakatda faoliyat yuritayotgan 
qurilish sanoati korxonalarining iqtisodiy samaradorligi quyidagi muammolarning mavjudligi bilan belgilanadi:

● Mamlakatda faoliyat yuritayotgan turli mulkchilik shaklidagi qurilish xizmatlari ko‘rsatuvchi korxonalarida 
modernizatsiya, diversifikatsiya, raqamlashtirish jarayonlarining sustligi; 

● Qurilish xizmatlari ko‘rsatuvchi korxonalar faoliyatida amalga oshirilayotgan innovatsion va investitsion 
loyihalarning kamligi; 

● Qurilish xizmatlari ko‘rsatuvchi korxonalari tomonidan ishlab chiqarilayotgan mahsulotlarning 
raqobatbardoshlik darajasini oshirish, mahsulot turlarini kengaytirish borasidagi ishlarning zarur darajada tizimli 
amalga oshirilmayotganligi; 

● Qurilish xizmatlari ko‘rsatuvchi korxonalarida iqtisodiy samaradorlikni baholash bo‘yicha yagona indikator 
ko‘rsatkichlarining mavjud emasligi; 

● Qurilish xizmatlari ko‘rsatuvchi korxonalarining iqtisodiy va innovatsion rivojlanish darajasini baholaydigan 
milliy reyting tizimining hanuzgacha ishlab chiqilmaganligi; 

● Jahonda global iqtisodiy tahdidlarning paydo bo‘lishi hamda qurilish tarmog‘ida texnologik inqilobning 
shiddat bilan o‘sishiga javob beradigan ustuvor sohalarni o‘rta va uzoq muddatli rivojlantirishga qaratilgan 
moslashuvchan innovatsion strategiyalarning mavjud emasligi; 

● Yirik qurilish korxonalari iqtisodiy samaradorlikni tizimli rivojlantirishga qaratilgan ssenariylarni ishlab 
chiqadigan malakali mutaxassislarning yo‘qligi; 

● Qurilish xizmatlari ko‘rsatuvchi korxonalar va ilmiy muassasalar hamda oliy ta’lim tizimi bilan o‘zaro 
manfaatli hamkorlik aloqalarining tizimli ishlashini amalga oshiradigan mexanizmlarning ishlab chiqilmaganligi. 

Yuqorida sanab o‘tilgan muammolarni hal etish uchun, fikrimizcha, quyidagilarni amalga oshirish lozim:
Birinchidan, ilmiy tadqiqot va tajriba-konstruktorlik ishlarini olib borish uchun qurilish sanoati korxonalari 

va ilmiy, ilmiy-tadqiqot hamda eksperimental faoliyat bilan shug‘ullanuvchi subektlar o‘rtasidagi aloqani 
rivojlantirish;

Ikkinchidan, boshqaruv jarayonini baholash, bozor tamoyillariga tayangan holda ish yuritish va boshqaruv 
apparatini har bir qurilish sanoati korxonasi xususiyatlariga muvofiqlashtirish;

Uchinchidan, boshqaruv vazifalarini aniq belgilash orqali innovatsion rivojlanishda vujudga keladigan joriy 
va strategik muammolarning eng maqbul yechimini izlab topish;

To‘rtinchidan, qurilish xizmatlari ko‘rsatuvchi korxonalarining maqsadlariga muvofiq ravishda innovatsion 
jarayonlarni rivojlantirishga qaratilgan dasturlar, operativ va strategik rejalarni ishlab chiqish;

Beshinchidan, qurilish xizmatlari ko‘rsatuvchi korxonalarining o‘zaro hamkorligini keng rivojlantirish asosida 
qurilish klasterlarini jadal sur’atlar bilan rivojlantirish;

Oltinchidan, xorijiy davlatlardan yangi texnologiyalar, axborot va kommunikatsiya qurilmalari, ishlab 
chiqarish vositalari hamda zamonaviy boshqaruv uslublarini olib kirilishiga keng imkoniyatlar berish;

Yettinchidan, xalqaro standartlarga javob beradigan tovar va xizmatlar ishlab chiqarishni yo‘lga qo‘yish 
maqsadida yosh malakali mutaxassislarning qisqa muddatga rivojlangan xorijiy mamlakatlarga malaka 
oshirishga borishini ta’minlash;

Sakkizinchidan, milliy qurilish tizimini ishlab chiqish va amaliyotga tatbiq etish borasidagi dasturlarni 
amalga oshirishda davlat tomonidan ko‘mak berishning iqtisodiy, moliyaviy, tashkiliy, boshqaruv va huquqiy 
vositalarini ishlab chiqish zarur bo‘ladi.

Olib borilgan tadqiqotlar, tahlillar natijasiga ko‘ra, iqtisodiy samaradorlik korxonadagi moddiy ishlab 
chiqarishni amalga oshirishda zarur bo‘lgan moliyaviy, intellektual, ilmiy-texnik va boshqa resurslarni 
hisobga olgan holda turli xil resurslar yig‘indisi sifatida ifodalanadi. Iqtisodiyotni modernizatsiyalash borasida 
O‘zbekistonda amalga oshirilayotgan sa’y-harakatlarning yanada kuchaytirilishi qurilish sohasida innovatsion 
jarayonlar uzluksizligini ta’minlash va ko‘lamini oshirish bilan tavsiflanadi. Bu esa qurilish sanoati korxonalari 
samaradorligi bevosita fan yutuqlariga asoslangan ishlanmalar, ixtirolar hamda loyihalar, ilm-fan sig‘imi yuqori 
bo‘lgan mahsulotlar ishlab chiqarishni joriy qilish bilan belgilanadi. Ushbu yondashuvlarga ko‘ra, iqtisodiy 
samaradorlik turli resurslarga yo‘l ochishni ta’minlovchi va iqtisodiy faoliyat qatnashchilariga u yoki bu turda 
ko‘mak beruvchi barcha ijtimoiy-iqtisodiy tizimosti vositalari yig‘indisidir. Tadqiqot vazifasidan kelib chiqqan 

holda qurilish xizmatlari ko‘rsatuvchi korxonasining iqtisodiy samaradorligini rivojlantirish strategiyasi quyidagi 
bosqichlardan iborat bo‘ladi: korxonaning strategik maqsad va vazifalarini aniqlab olish; korxonaning joriy holatini 
kompleks tahlil qilish; strategiyani amalga oshirishning tashkiliy va amaliy chora-tadbirlarini ishlab chiqish. 
Xorijiy kompaniyalar tajribasidan ma’lumki, aksiyadorlik jamiyatlarida iqtisodiy samaradorlikni shakllantirish va 
ishlab chiqarish faoliyatini rivojlantirish bo‘yicha strategiyani ishlab chiqishda aniq maqsadlarni qo‘yish faoliyat 
samaradorligini yaxshilash imkonini beradi (1-rasm). 

1-rasm. Qurilish xizmatlari ko‘rsatuvchi korxonasini iqtisodiy 
samaradorligini shakllantirishning strategik maqsadlari1 .

Korxona iqtisodiy samaradorligini shakllantirish strategiyasining asosiy maqsadi pirovardida yuqori 
foyda olish hamda mahalliy va jahon bozorida yuqori mavqega ega bo‘lishdir. Qurilish xizmatlari ko‘rsatuvchi 
korxonalarda innovatsion va investitsion loyihalarni amalga oshirish, barqaror iqtisodiy o‘sishga erishish 
uchun mamlakatda siyosiy va makroiqtisodiy barqarorlik ta’minlanishi lozim. Shundagina ishlab chiqarish 
uchun mahalliy va xorijiy investorlar tomonidan uzoq muddatli investitsiyalarni yo‘naltirish kafolati ta’minlanadi. 
Korxonaning yana bir muhim strategik maqsadlaridan biri huquqiy tamoyillarning mavjudligi va ularga amal 
qilish holatidir. Chunki huquqiy mexanizmlar orqaligina qurilish sanoati korxonalarining manfaatlari ta’minlanadi. 
Keyingi maqsadlari iqtisodiy, ijtimoiy, ekologik, ilmiy va texnologik hamda bozor talablariga moslashish bilan 
bog‘liq maqsadlar hisoblanadi.

Hozirgi sharoitda qurilish xizmatlari ko‘rsatuvchi korxonalarda iqtisodiy samaradorlikni shakllantirish 
va rivojlantirish mahsulotlarning qat’iyan yangi turlarini ko‘paytirish hamda ularni ishlab chiqarishning yangi 
texnologiyalarini yaratish holatiga bog‘liq. Shuning uchun ilmiy tadqiqot va ishlanmalar natijalaridan foydalanish 
bilan bog‘liq bo‘lgan iqtisodiy samaradorlikning rivojlanishini aniqlab beruvchi omillarni o‘rganish muhim hisoblanadi. 
Innovatsion boshqaruv nuqtai nazaridan korxonalardagi iqtisodiy samaradorlikni rivojlantirish strategiyasi – bu 
muayyan korxonaning iqtisodiy jihatdan o‘sish sur’atlari, ko‘lami, undagi mutanosibliklar va o‘ziga xos jihatlar 
hamda barqaror rivojlanishga yo‘naltirilgan ustuvorliklaridan kelib chiqqan holda, shu korxona doirasida o‘rta 
va uzoq yillarga mo‘ljallab ishlab chiqilgan va amalga oshiriladigan o‘zaro uyg‘un strategik maqsad va vazifalar 
yig‘indisidir. Korxonalarda, iqtisodiyotning tarmoq va sohalarida iqtisodiy samaradorlikni shakllantirishning 
maqsadli ssenariylarini ishlab chiqish va bu jarayonga strategik yondashuv iqtisodiyotni rivojlantirishdagi yangi 
yo‘llarni izlash borasidagi sa’y-harakatlarni faollashtirishga turtki bo‘ladi. Dunyoda sodir bo‘lgan global pandemiya 
hamda yuzaga kelayotgan yangi tahdidlar xo‘jalik yurituvchi subyektlarning innovatsion faoliyatini rivojlantirishga 
qaratilgan mavjud dastur va strategiyalarni yangilash hamda yangilarini ishlab chiqish masalalarining dolzarb 
ekanligini ko‘rsatmoqda. Qurilish xizmatlari ko‘rsatuvchi korxonalarda iqtisodiy samaradorlikni shakllantirish, 
iqtisodiy jarayonlarni boshqarishga strategik yondashuv orqali samaradorlikni oshirish ko‘plab kompleks omillar, 
shu jumladan, ishlab chiqarish resurslarining yangi manbalari, mavjud va kutilayotgan tahdidlar, iqtisodiy 
rivojlanish yo‘lidagi xavf-xatarlar va to‘siqlar ta’siriga bog‘liq bo‘ladi. Bunday sharoitlarda korxonani yaqin 
va o‘rta muddatlarda rivojlantirish uchun ssenariylar usulidan foydalaniladi. Qurilish xizmatlari ko‘rsatuvchi 

1	 Muallif tomonidan ishlab chiqilgan.

korxonalarning iqtisodiy samaradorligi rivojlanishi ssenariylari iqtisodiy o‘sishning muqobil modellarining 
cheklangan soni doirasida rivojlanish omillari va shart-sharoitlarini kombinatsiyalashtirish, zamonaviy usul 
va uslublarning tahliliy vositalarini qo‘llash yordamida eng ko‘p ehtimolga ega bo‘lgan strategiyalarni amalga 
oshirish oqibatlarini baholash imkonini beradi. Qurilish xizmatlari ko‘rsatuvchi korxonalarda har xil ssenariylarni 
boshqalaridan prinsipial farqlashni belgilaydigan muqobillar sifatida o‘sishning ustunlik qiluvchi manbalari, 
rivojlanishning cheklangan resurslarini taqsimlashdagi ustuvorliklar, iqtisodiyotda davlat ishtiroki ko‘lamlari, talab 
etiladigan iqtisodiy islohotlarning izchilligi va tarkibini alohida baholash zarur bo‘ladi. Odatda, korxonalarning 
o‘rta va uzoq muddatli rivojlanish strategiyalarini amalga oshiradigan ssenariylarni ishlab chiqishda iqtisodiyot 
rivojlanishining shakllangan tartibi, trendlari va manbalari, shuningdek, har biri investitsiya oqimlari o‘zgarishi va 
yangi uzoq muddatli o‘sish manbalari yaratilishiga jamiyatning sa’y-harakatlari jamlanishini taqozo etadigan bir 
qancha muqobil ssenariylarni ishlab chiqish maqsadga muvofiq (1-jadval).

Keltirilgan jadval ma’lumotlariga ko‘ra, turli mulkchilik shakllariga ega qurilish xizmatlari ko‘rsatuvchi 
korxonalarning eng yaqin – 2025-yilgacha, o‘rtacha – 2030-yilgacha va eng uzoq – 2035-yilgacha bo‘lgan 
muddatlardagi prognozlarida pessimistik, optimistik va dinamik rivojlanish ssenariylarini ta’kidlashimiz mumkin. 
Yuqorida keltirilgan tahlillar asosida “ASL INSHOAT INVEST QURUVCHI” MCHJ, “BEXRO‘Z SHUHRATOVICH” 
xususiy korxonasi va “BZASH” xususiy korxonasi amaliy misolida qurilish xizmatlari ko‘rsatuvchi korxonalarning 
ssenariylari ishlab chiqildi (1-jadval).

1-jadval
Turli mulkchilik shakllariga ega qurilish xizmatlari ko‘rsatuvchi 

korxonalarining  iqtisodiy samaradorlik ko‘rsatkichlari prognozi2

Ko‘rsatkichlar Meyoriy 
darajasi 2025 Variant

Yillar bo‘yicha prognoz 2025 nisbatan 2035 
y.da, % da

2025 2030 2035

“ASL INSHOAT INVEST QURUVCHI” MCHJ

Moliyaviy samaradorlik min 1,2 4,16
1 4,12 4,64 5,45 132,3
2 4,42 4,94 5,71 129,2
3 4,51 5,12 5,84 129,5

Ishlab chiqarish samaradorligi min 1 1,3
1 1,74 1,83 1,92 110,3
2 1,12 1,32 1,43 127,7
3 1,32 1,54 1,62 122,7

Marketing samaradorligi min 1,3 1,4
1 1,93 1,92 4,0 207,3
2 1,23 1,32 1,41 114,6
3 1,42 1,52 1,61 113,4

Boshqaruv samaradorligi min 1,5 1,4
1 1,61 1,83 1,92 119,3
2 1,13 1,31 1,43 126,5
3 1,34 1,52 1,62 120,9

Mehnat samaradorligi min 1 1,2
1 1,21 1,24 1,31 108,3
2 1,32 1,53 1,65 125,0
3 1,53 1,71 1,82 119,0

Innovatsion samaradorlik min 0,4 0,7
1 0,71 0,91 1,0 140,8
2 1,12 1,32 1,43 127,7
3 1,23 1,43 1,52 123,6

“BEXRO‘Z SHUXRATOVICH” XUSUSIY KORXONASI

Moliyaviy samaradorlik min 1,2 0,98
1 1,12 1,52 2,07 184,8
2 1,56 1,94 2,43 155,8
3 1,81 2,12 2,73 150,8

Ishlab chiqarish samaradorligi min 1 1,4
1 1,32 1,23 1,32 100,0
2 1,44 1,52 1,71 118,8
3 1,82 1,83 1,91 104,9

Marketing samaradorligi min 1,3 1,4
1 1,21 1,32 1,22 100,8
2 1,42 1,41 1,47 103,5
3 1,52 1,73 1,63 107,2

2	  Muallifning qurilish xizmatlari ko‘rsatuvchi korxonalari ma’lumotlari asosida muallif hisob-kitoblari

Boshqaruv samaradorligi min 1,5 1,4
1 1,47 1,24 1,51 102,7
2 1,82 1,32 1,83 100,5
3 1,86 1,51 1,91 102,7

Mehnat samaradorligi min 1 0,7
1 0,91 1,22 1,31 144,0
2 1,11 1,64 1,73 155,9
3 1,43 1,82 1,93 135,0

Innovatsion samaradorlik min 0,4 0,8
1 0,71 0,84 0,91 128,2
2 0,84 1,32 1,42 169,0
3 1,21 1,51 1,73 143,0

“BZASH ” XUSUSIY KORXONASI

Moliyaviy samaradorlik min 1,2 0,65
1 0,91 1,19 1,32 145,1
2 1,19 1,32 1,87 157,1
3 1,32 1,53 2,21 167,4

Ishlab chiqarish samaradorligi min 1 1,26
1 1,20 1,36 1,47 122,5
2 1,38 1,52 1,66 120,3
3 1,5 1,71 1,82 121,3

Marketing samaradorligi min 1,3 1,3
1 1,03 1,21 1,36 132,0
2 1,19 1,82 2,32 195,0
3 1,24 1,42 1,61 129,8

Boshqaruv samaradorligi min 1,5 1,32
1 1,12 1,35 1,51 134,8
2 1,32 1,51 1,67 126,5
3 1,46 1,67 1,78 121,9

Mehnat samaradorligi min 1 0,66
1 0,92 1,08 1,21 131,5
2 1,23 1,42 1,61 130,9
3 1,45 1,62 1,78 122,8

Innovatsion samaradorlik min 0,4 0,4
1 0,51 0,64 0,91 178,4
2 0,84 1,22 1,52 181,0
3 1,01 1,44 1,76 174,3

1-jadval ma’lumotlari turli mulkchilik shaklidagi qurilish xizmatlari ko‘rsatuvchi korxonalarning iqtisodiy 
samaradorligi 2025–2035-yillar davomida barcha ssenariylar bo‘yicha ijobiy o‘sish tendensiyasiga ega 
ekanligini ko‘rsatadi. Prognoz natijalariga ko‘ra, iqtisodiy samaradorlik ko‘rsatkichlarining o‘sish sur’ati 
ssenariylar bo‘yicha farq qilsa-da, optimistik (uch variantli) ssenariyda eng yuqori natijalarga erishilishi 
kuzatilmoqda.

«ASL INSHOAT INVEST QURUVCHI» MCHJ bo‘yicha moliyaviy samaradorlik 2025-yildagi 4,51 dan 2035-
yilda 5,84 gacha o‘sishi prognoz qilingan. Ishlab chiqarish samaradorligi 1,62, boshqaruv samaradorligi 1,62, 
mehnat samaradorligi 1,82 va innovatsion samaradorlik 1,52 gacha oshishi kutilmoqda. Ayniqsa, marketing 
samaradorligining 4,0 gacha o‘sishi korxonaning bozordagi raqobatbardoshligi va xizmatlar sotuvini kengaytirish 
imkoniyatlari yuqori ekanligini ko‘rsatadi.

«BEXRO‘Z SHUXRATOVICH» xususiy korxonasida prognoz davrida moliyaviy samaradorlik 0,98 dan 
2,73 gacha, mehnat samaradorligi 0,70 dan 1,93 gacha hamda innovatsion samaradorlik 0,80 dan 1,73 gacha 
o‘sishi kutilmoqda. Bu esa korxonada investitsiyalardan foydalanish, resurslarni boshqarishni takomillashtirish 
va innovatsion texnologiyalarni joriy etish orqali iqtisodiy natijalarni sezilarli darajada yaxshilash imkoniyati 
mavjudligini anglatadi.

«BZASH» xususiy korxonasi bo‘yicha eng yuqori o‘sish sur’atlari innovatsion va moliyaviy samaradorlikda 
kuzatilmoqda. Xususan, innovatsion samaradorlik 0,40 dan 1,76 gacha, moliyaviy samaradorlik esa 0,65 
dan 2,21 gacha oshishi prognoz qilingan. Shuningdek, marketing samaradorligi 1,61, mehnat samaradorligi 
1,78 va boshqaruv samaradorligi 1,78 darajasiga yetishi kutilmoqda. Bu korxonada raqamli texnologiyalar va 
innovatsion boshqaruv usullarini joriy etish yuqori iqtisodiy samara berishi mumkinligini ko‘rsatadi.

Umuman olganda, prognoz natijalari qurilish xizmatlari ko‘rsatuvchi korxonalarda moliyaviy barqarorlik, 
mehnat unumdorligi, marketing, boshqaruv va innovatsion faoliyat ko‘rsatkichlari yillar davomida izchil 
o‘sishini ko‘rsatmoqda. Eng yuqori iqtisodiy samara optimistik (uch variantli) ssenariyda kuzatilib, innovatsion 
texnologiyalarni keng joriy etish, investitsiyalar hajmini oshirish, raqamli boshqaruv tizimlarini qo‘llash va 
marketing strategiyalarini takomillashtirish hisobiga korxonalarning raqobatbardoshligi hamda iqtisodiy 
samaradorligi sezilarli darajada oshishi prognoz qilinmoqda.

1. Pessimistik ssenariy. Mazkur ssenariyda qurilish xizmatlari ko‘rsatuvchi korxonalar iqtisodiy samaradorligi 

ko‘rsatkichlari, jumladan, moliyaviy, ishlab chiqarish, boshqaruv, mehnat, marketing va innovatsion samaradorlik 
ko‘rsatkichlarining tahlil qilingan davrdagi eng past o‘sish ko‘rsatkichlari asosida ma’lumotlar to‘plangan va 
ushbu ma’lumotlar asosida prognoz ko‘rsatkichlari ishlab chiqilgan. Ushbu ishlab chiqilgan ko‘rsatkichlar 
qurilish xizmatlari ko‘rsatuvchi korxonalarning eng past natijalar asosida rivojlanish imkoniyatini ko‘rsatadi.

2. Optimistik ssenariy. Ushbu ssenariy bo‘yicha rivojlanishda ham qurilish xizmatlari ko‘rsatuvchi korxonalar 
iqtisodiy samaradorligi ko‘rsatkichlari, jumladan, moliyaviy, ishlab chiqarish, boshqaruv, mehnat, marketing 
va innovatsion samaradorlik ko‘rsatkichlarining tahlil qilingan davrdagi yuqori o‘sish ko‘rsatkichlari asosida 
ma’lumotlar jamlangan, tahlil qilingan va shu asosda prognoz ko‘rsatkichlari ishlab chiqilgan. Olingan natijalar 
shuni ko‘rsatadiki, ushbu ssenariy prognoz davridagi barqaror rivojlanish imkoniyatini namoyon etadi.

3. Dinamik ssenariy. Taklif etilayotgan qurilish xizmatlari ko‘rsatuvchi korxonalar iqtisodiy samaradorligi 
ko‘rsatkichlarining dinamik rivojlanish ssenariysi qurilish xizmatlari ko‘rsatuvchi korxonalar iqtisodiy 
ko‘rsatkichlarining dinamik, ya’ni o‘rtacha rivojlanish tendensiyasini nazarda tutadi. Mazkur ssenariyni amalga 
oshirish natijasida 2035-yilga kelib qurilish xizmatlari ko‘rsatuvchi korxonalar iqtisodiy samaradorligining sezilarli 
darajada oshishiga erishiladi. Korxonalarning iqtisodiy rivojlanish dasturlarini amalga oshirish, o‘rta va uzoq 
muddatli rivojlantirish dasturlarini ishlab chiqishda ikki xil darajadagi pessimistik va optimistik ssenariylar taklif 
etiladi. Birinchisi besh yilgacha, ikkinchisi besh yildan o‘n yilgacha, uchinchisi o‘n yildan yigirma yilgacha bo‘lgan 
muddatlarni o‘z ichiga oladi. Shu nuqtai nazardan, iqtisodiy jarayonlarni samarali boshqarish mamlakatimizda 
innovatsion siyosatni kelgusi davrlarda takomillashtirishda va uning ustuvor yo‘nalishlarini belgilab olishda 
muhim rol o‘ynaydi. Ushbu ilmiy prognozni amalga oshirishda dissertant tomonidan natijaviy ko‘rsatkichlarga 
ta’sir etuvchi omillarning o‘zgarish tendensiyasini aniqlash yo‘li bilan «ASL INSHOAT INVEST QURUVCHI» 
MCHJ, «BEXRO‘Z SHUHRATOVICH» xususiy korxonasi va «BZASH» xususiy korxonasi qurilish xizmatlari 
ko‘rsatuvchi korxonalarining iqtisodiy ko‘rsatkichlari o‘zgarish dinamikasi hamda ularning 2035-yilgacha bo‘lgan 
bashorat ko‘rsatkichlari ishlab chiqildi.

X U L O S A  V A  T A K L I F L A R
Qurilish xizmatlari ko‘rsatuvchi korxonalarning iqtisodiy samaradorligini oshirishga erishish uchun qurilish 

tarmog‘i korxonalarida innovatsion samaradorlik darajalarining o‘sib borishini istiqbollashtirish va qurilish 
xizmatlari ko‘rsatuvchi korxonalarni modernizatsiyalash, diversifikatsiyalash hamda raqamlashtirish orqali 
ularni iqtisodiy va ijtimoiy jihatdan barqaror rivojlantirishga erishish mumkin. Tadqiqot davomida Qashqadaryo 
viloyatida faoliyat olib borayotgan uchta qurilish xizmatlari ko‘rsatuvchi korxonaning iqtisodiy samaradorligini 
shakllantirish ssenariylari turli iqtisodiy sharoitlarda korxona faoliyatining rivojlanish yo‘nalishlarini baholash, 
xavf-xatarlarni oldindan aniqlash va boshqaruv qarorlarining eng maqbul variantlarini tanlash imkonini beradi. 
Ilmiy jihatdan mazkur yondashuv resurslardan samarali foydalanish, innovatsion texnologiyalarni joriy etish, 
mehnat unumdorligini oshirish va investitsiyalarning qaytimini baholashga xizmat qiladi. Amaliy jihatdan esa 
ssenariyli yondashuv qurilish loyihalarining tannarxini kamaytirish, qurilish muddatlarini qisqartirish, xizmatlar 
sifatini oshirish va korxonaning raqobatbardoshligini kuchaytirishga imkon yaratadi. Shuningdek, u bozordagi 
o‘zgarishlarga tez moslashish, moliyaviy barqarorlikni ta’minlash hamda uzoq muddatli iqtisodiy o‘sishga 
erishish uchun samarali boshqaruv mexanizmi sifatida muhim ahamiyat kasb etadi, degan fikrdamiz.

